
Raha voavela ny fahotantsika rehetra, dia manana zo

tanteraka amin'ny fanavotana isika. Saingy raha misy

fahotana eo amin'ny fiainantsika izay tsy niaikena — ary

noho izany dia tsy voavela — dia tsy manana zo feno ara-

dalàna amin'ny fanavotana isika amin'io lafiny io. Mbola

manana fitakiana amin’io lafiny io i Satana. Efa im-betsaka

aho no nanaporofo izany tamin’ny asa fanompoana

fanafahana. Raha manana fitakiana i Satana, dia tsy hanome

izany izy. Afaka mikiakiaka eo anoloany ianao na mifady

hanina mandritra ny herinandro, nefa tsy hanova ny toe-

javatra ianao satria fantatr’i Satana fa manana zo hitaky izy

izay mbola tsy voalamina.

Ny fomba iray hafa iraisan'ny mpino manome an'i Satana

fitakiana ara-dalàna eo amin'ny fiainany dia ny tsy famelana

ny heloky ny hafa. Nampianatra antsika i Jesosy fa

navelan’Andriamanitra isika dia ho tahaka izany koa no mba

hamelantsika ny hafa. Tokony hivavaka isika:

“Ary mamelà ny helokay tahaka [ny

fahadisoanay], [ny namelanay izay meloka

taminay]” (Matio 6:12)

Tsy manan-jo hitaky famelan-keloka avy amin’Andriamanitra

mihoatra noho izay hamelantsika ny hafa (jereo ny andininy

14–15). Noho izany, raha misy olona tsy navelantsika,

amin’izany fatra izany, dia tsy avelan’Andriamanitra heloka

isika. Raha lazaina amin’ny teny hafa, ny lafiny rehetra

amin’ny tsy famelan-keloka eo amin’ny fiainantsika dia

faritra izay mbola ananan’i Satana fitakiana ara-dalàna.

Ataovy izay tianao; tsy afaka manaisotra azy ianao raha tsy

efa mamela heloka izay tokony havelanao.

Fivoriana fampaherezam-panahy

Amin'ny alalan'ny ran'i Jesosy, voavela
ny fahotako rehetra.

"Avy amin'ny fo no
ipoiran'ny olan'ny

fiainana. Rehefa ao am-
ponao ny

lalàn’Andriamanitra,
miaina araka ny làlany

ianao."

